Абдулла Қодирий 
Режа:
1.А.Қодирий мероси ва уни ўрганишнинг ахамияти. 

2. А.Қодирий XX аср ўзбек адабиётининг йирик намояндаларидан бири,

3. Ўзбек насри тараққиётида, хусусан, янги ўзбек хажвий насри тараққиётида А.Қодирийнинг хизматлари.

4. А.Қодирий ўзбек реалистик романчилиги мактабининг асосчиси.

5. “Ўтган кунлар” - биринчи ўзбек реалистик романи. Романда каламга олинган ҳаёт муаммолари, хусусан она юрт бирлиги, мустакиллиги, равнаки масалалари кескин тарзда қўйилиши.

6. “Меҳробдан чаён” романинг ўзига хослиги, унда феодал тўзуми чиркинлигининг фош этилиш.

7. “Обид кетмон” асарининг 30-йиллар ўзбек насри ривожидаги ўрни.

8. А.Қодирий ижодининг ўзбек адабиёти тарихида тутган ўрни.

Ўзбек адабиётининг шаклланиши ва ривожланишида улкан хисса кушган ва “Ўзбек романнавслигининг отаси” деб ном чиқарган санъаткор А.Қодирий (Жулкунбой) 1894 йилнинг 10 апрелида Тошкент шахрининг Бешёгоч дахасида боғбон оиласида дунёга келади. Отаси Қодир бобо савдо ишлари билан, кейинчалик, кексайгач, боғбонлик билан шугулланган.

А.Қодирий ўз таржимаи холида шундай ёзади: “Бошда бой оилада тугилишимми ёки камбагал оиладами, бунисини билмайман, аммо ёшим 7-8 га етгач, корним ошга туймаганидан аник билдимки, беш жоннинг томоги фақат 80 ёшлик бир чол отамнинг мехнатидан, яъни боғнинг ёзда етиштириб берадиган хосилидан келар эди. Агар баҳор ёмон келиб, боғ мевалари, офатга учраб колса, биз хам очликка дуч келиб, киши билан жавраб чиқар эканмиз”.

Бинобарин, ёзучининг ёшлик чоқлари хийла аянчли кечади. Шунинг учун хам у ёшлик кезлари бой ва савдогарлар кулида хизмат қилиб, етарли даражада тахсил кўра олмайди. Шунга карамасдан А.Қодирийнинг билимига, адабиётга қизиқиши асло сунмайди.

У дастлаб эски усулдаги мактабда, сўнг 1908-1912 йилларда рус тўзем мактабларида укиб, уни аъло баҳоларга битириб, хатто Тошкент генераллар губернатори Самсоновнинг кумун соат билан такдирлашига сазовор булади. Абдулла мактабни битиргач 1912 йили Расулмухаммад бойга приказчиқ, яъни мирзо бўлиб ишга киради. Бу савдогар бой инсофли-адолатли зиёлиларни жуда хурмат килар эди. Абдулла бойнинг хонадонида ва савдо дуконида яшаб жуда кўплаб ана шундай илгор фикрли зиёлилар билан танишади ва улардан савдо ишларини ўрганади. 1914 йили у бойнинг кизи Рахбарой билан турмуш куриб, ундан икки угил, икки киз кўради, яъни Нафиза, Адиба, Хабибулло, Маъсудлар билан осуда ҳаёт кечиради.

Ёш ёзувчининг илк ижодий фаолияти хам шу даврга 1913-1914 йиларга тўғгри келади. У шу кезларда чиқиб тўрган “Садои Туркистон”, “Самарканд”, “Ойна” каби газета ва журналлар билан мунтазам танишиб бориб, ўзи хам кейинчалик уларга кичиқ-кичиқ хабар ва мақолалар ёзиб туради. (Аслини олганда Абдулла мазкур газета ва журналларни бойнинг карамогидан олиб укиб туради).

А.Қодирий хам кўпчилик ёзувчилар сингари илк ижодида шеъриятга қизиқади. Унинг 1915 йилда “Ойна” журналида эълон килинган “Ахволимиз”, “Миллатимга”, “Туй” каби шеърларини бунга мисол қилиб келтириш мумкин. Муаллифнинг мазкур шеърлари ва айникса, “Жувонбоз” ҳикояси, “Бахтсиз куёв” фожиаси , бевосита Бехбудийнинг “Падаркуш” фожиасига таклидан ёзилган бўлиб, уларда жахолатга, маърифатсизликка қарши кўраш ва халқни илмга, маданиятга чакириш устун келади. Хусусан, муаллиф жадидчилик рухи билан сугорилган “Ахволимиз”, “Миллатимга” шеърларида эски ярамас одатларга: ичкиликбозлик, фохишабозлик, киморбозлик, беданабозлик каби иллатларни каттик коралаб, гафлатда қолган миллатни ва айникса, унинг келажаги бўлган ёшларни химмат камарин боғлаб, гайрат билан мехнат қилишга чакиради.      

А.Қодирийнинг Октябр инкилобидан кейинги ҳаёти, фаолияти вақтли матбуот билан яна хам ўзвий боғланади. Чунончи, у1919 йили “Озик ишлари” газетасига мухаррирлик килади. “Инкилоб”, “Иштирокиюн”, “Кизил байрок” газеталарида адабий ходим ва мухбир бўлиб ишлайди.

1919 йилдан А.Қодирий “Муштум” журналининг ташкилотчиларидан бири сифатида майдонга чиқади, бошқача айтганда журнални йўргаклаб, бешигини тебратган, хатто унга “Муштум” деган номни хам топиб куйган адибдир. А.Қодирий журнални ташкил этиш билан чегараланиб колмай, балки унга жон, кон хам кушади, яъни ўзининг 1923-1924 йилларда ёзган “Тошпулат тажанг нима дейди”, “Калвак махзумнинг хотира дафтаридан” туркумидаги сатирик ҳикоялари билан бир неча йиллар давомида жонлантириб, халқнинг севимли журналига айлантиради. 

А.Қодирий журналистика сохасидаги малакасинин ошириш максадида 1924-1925 йиллар орасида Москвадаги (Валерий Брюсов номидаги) олий журналистика институтига кириб укийди. Шу тариқа ёзувчи 20 йиллар орасида “Қодирий”, “Жулкунбой”, “Тошпулат”, “Калвак махзум”, “Думбул”, “Авсар”, “Шигай” каби тахаллусларда қизғин ва баракали ижод килади.

А.Қодирий йирик ҳикоянавис, ўткир фельетончи булиш билан бирга биринчи ўзбек романнависи сифатида хам шухрат козонган санъаткордир. Адиб 1917-1918 йиллардан бошлаб “Утган кунлар” романи учун материал тўплашга киришади. 1922 йилда биринчи ўзбек романининг дастлабки боблари “Инкилоб” журналида чоп этилади. 1925 йилда “Утган кунлар” алохида-алохида уч булим холида, сўнг 1926 йилда китоб бўлиб нашр этилади. Орадан икки йилутиб 1928 йилда ёзувчининг иккинчи тарихий романи “Меҳробдан чаён” романи нашр этилади. 1934 йилга келиб эса муаллифнинг қишлоқ хужалиги мавзусига багишланган “Обид кетмон” киссаси яратилади. 

А.Қодирий “Амир Умархоннинг канизи”, “Номоз р”, “Дахшат” каби романлар яратиш орзусида эди. Аммо бевақт улим бу орзуларнинг руёбга чиқишига имкон бермади.

1937 йиллардаги машъум сиёсат А.Қодирий ҳаётига болта урди. У хам бошқа зиёлилар сингари, тухматга учраб, камокка олинди: “Менга қўйилган айбларни бошдан оёқ рад этаман. Хакикат йулида хар қандай жазодан, қийноқдан куркайман. Агар отмоқчи булсаларинг, кукрагимни кериб тураман”,-дейди адиб. Хуллас 9 ойлик қийноқлардан сўнг 1938 йилнинг 4 октябрида А.Қодирий Тошкентда пинхона равишда отиб ташланади. Вафотидан карийиб 20 йилдан сўнг, яъни 1956 йилда қайта оқланади, асарлари янгидан нашр этала бошлайди.

1990 йилда жумхурият президенти фармони билан А.Қодирий  номидаги Республика Давлат мукофоти таъсис этилади. 1991 йилда эса А.Қодирийга А.Навоий номидаги Давлат мкофоти берилади. Адиб бор-йуги 44 йил умр кўрган булса, шундан атиги 20 йилини қизғин ижодий фаолиятга бахшида этди.

                     А.Қодирийнинг ижоди.
Булгуси адибнинг илк ижоди 1913-1914 йиллардан бошланган бўлиб, дастлаб у шоир сифатида калам тебратади. Унинг “Ахволимиз”, “Миллатимга”, “Туй” (1914-1915) каби шеърлари “Ойна” журналида босилиб чиқади. У ўз миллатини маърифатга чакиради, маърифпарвар шоир ва адиб сифатида майдонга чиқади. Унинг “Бахтсиз куёв” (1915) номли фожиаси, “Жувонбоз” (1915), “Улокда” (1916) каби ҳикояларида хам халқни саводли, билимли, маданиятли ва озод куриш истаги сезилиб туради. Бу асарлар Қодирийнинг бадиий ижоддаги дастлабки изланишлари бўлиб, улар уша даврнинг тараққийпарвар харакати жадидчилик гоялари билан сугорилган, жадид адабиёти таъсирида ёзилган эди. Бу асарларда Қодирий колок одатларни танкид остига олади, халқни ўзлигини англашга, янгиликка даъват этади.

Ўзувчининг “Жувонбоз” асарида ўқишни ташлаб бўзук, шалток йулларга кириб кетган бойвачча отасининг мол-мулкини совуради, синдиради, ота-онани догда колдириб, охири жиноятга кул уради, камалади.  “Бахтсиз куёв”да эса муаллиф колок одатлардан бири - хашаматли туй, ортикча сарф-харажатлар ва уларнинг кунгилсиз окибатлари масаласини кутаради. Гарчи бу асарларда ёзувчи даврнинг муҳим масалаларини ўртага куйган булса хам, улар юксак бадиий асар даражасига кутарилмаган. Улар ошкора ташвикий рухда бўлиб, уларда санъаткорнинг ўрнини воиз, насихатгуйлик эгаллайди. 

Ўзувчи махорати тез юксала берди. Орадан сал фурсат утиб ёзилган “Улокда” номли ҳикояси аввалги асарлари билан тенгалаштириб булмайдиган даражада юкоридир. Энди бу асарда ташвикотчилик, ҳикоячининг ўринини санъаткор эгаллайди. Энди бу асарида муаллиф воқеа-ҳодисаларни образлар орқали бадиий гавдалантиради. Ўзувчи холис туриб, ҳодисаларга аралашмайди. Уларни бегубор бола нигохи орқали бор холича ифодалайди. Бу ҳикоя фақат Қодирийнинг ютуги бўлиб колмай, ўзбек реалистик ҳикоячилигининг етук намунасидир.

Янги ўзбек прозаси ривожида Қодирийнинг хизматлари каттадир. 1924 йили А.Қодирий Москвага бориб, журналистлар институтида тахсил олиб келгандан сўнг, “Муштум” журналида штатсиз мухбир бўлиб ишлайди. Унинг “Тошпулат тажанг нима дейди?”, “Калвак Махзумнинг хотира дафтаридан” туркумидаги сатирик ҳикоялари ана шу журналда илк бор босила борди. Бу ҳикояларда Калвак Махзум, Тошпулат тажанг тимсоллари орқали воқеаликдаги ички зиддиятлар кескин фош этилади. 20-йилларнинг ўрталарида яратилган бу асарларда муаллиф энди ҳаётдаги, одамлар табиатидаги муайян салбий ҳодисаларни соф мафкўравий нуктаи назардан туриб, нукул бир ёклама коралаш, фош этиш йулидан бормай, характер ва ҳодисаларни холис туриб, мураккаблиги, зиддиятлари билан курсатишга жазм этади. 

“Калвак Махзумнинг хотира дафтаридан” асари 1923-1927 йиллар оралигида ёзилган. Асар пешма-пеш “Муштум” журналида эълон этилиб тўрган.

Қодирий бу асарида кўпдан бери хакикий ҳаёт билан алоқаси ўзилган, мадраса хурофоти билан говланган махалла имоми Калвакнинг кулгули саргўзаштидан ҳикоя қилиб беради. Асар бошида муаллиф Махзумни кахр билан коралаш, масхаралашга тушади. Реал хаёлидан ўзилиб қолган Махзумнинг янгиликларни хазм кила олмай, нокулай ахволга тушиб қолиши санъаткорона чизиб берилган.

“Тошпулат тажанг нима дейди?” асарининг кахрамони Тошпулат характери хам зиддиятли. У болалигида яхши тарбия курмаган, мактабда ёлчитиб билим олмаган, омадсиз одам. У гунох ишлардан - нашавандлик, киморбозлик, безориликдан хам тоймайди. Маърифатсизлик туфайли у кўп холларда оддий турмуш чигалликларини еча олмай, ҳаётдаги янгиликлар моҳиятини англаб ета олмай кийналади, кулгули, танг ахволга тушиб колади. Хусусан, солик когозининг, умуман солик сиёсатининг маъносига тушунмай довдираши, бабок хурозни кувиб мактабга кириб қолиши, у ердаги янгича таълим-тарбия, укувчилар ҳақида ўзича бадбин хаёллага бориши, шу каби хатти-харакатлари билан чиндан хам ўз-ўзини фош этади. Тошпулат муаллиф таърифлагандай, ишсиз, бири икки булмай, ёмон йулларга кириб колиб тажанглиги тутган чапани. 20-йиллардаги мураккаб, огир шароит уни шу ахволга солади. У ўзини хар ишга уради, дукондорлик килади, тегирмонда ишлайди, дехкончиликка кул уради, мардикорчилик килади - бироқ бунинг билан унинг косаси окармайди.

Тошпулат мана шундай нохакликларни кўрганда жинниси кўзийди, шундай огир замонда камбагалнинг бошини силаш ўрнига, унга ёмонликни раво кўрадиган олифта мансабдорлар кўзига бало бўлиб кўринади: ўзига ухшаганларнинг факир яшашига фақат шулар айбдор деб билади. Шунинг учун хам уларга дуч келганда асабийлашади, безорилиги тутади, ўзини овутиш учун нашавандликка берилади.

            А.Қодирий - биринчи ўзбек романнавис.
Куп асрлик ўзбек адабиёти тарихига назар ташлар эканмиз, унда насрга нисбатан назм неча асрлар давомида ривожланиб, сайкал топиб катта тажрибага, бой анъанага эга бўлиб келганлиги гувохи буламиз. Бундан утмишда прозамиз мутлако ривожланмади деган хулоса чиқармаслик керак албатта.

XX асрнинг бошларига келиб, янги давр адабиёт олдига хам янги фазифаларни кундаланг куйди. Бу даврга келиб, уйгониш даврига келиб поэзия жанрининг ўзи билан чекланиб қолиш мумкин эмас эди, албатта. Турмушни, янги ҳаётни, янги воқеаликни, янги инсонни, унинг бутун ички оламини кенг ва хар томонлама акс эттириб бериш учун поэзия билан бир каторда проза, драматургия сингари адабиётнинг йирик жанрлари, шакллари хам зарур эди. Буни ҳаётнинг ўзи такозо этди. Хуллас 20-йилларга келиб ўзбек адабиётида проза жанрини яратиш учун янги харакат бошланади. Бу харакатни жонлантиришда кўпчилик ёзувчилар катори А.Қодирийнинг хам хизматлари катта эканлигини алохида кайд этмок керак. Бу ўринда адибнинг “Утган кунлар”, “Меҳробдан чаён” романларини эслаб утмок кифоя.

Романни ўзбек укувчиси, бутун туркий тилда  сўзловчи халқларнинг зукко кишилари хатто байрамдек кутиб олдилар. Роман тилларда достонга айланди. Кулдан-кулга утиб укилди. Шуни хам айтиш керакки, ўзбек насрини ибтидоиликдан Европа тушунчасидаги янги боскичга кутарган “Утган кунлар” романи дунё юзини кўрган дастлабки кунлардан бошлаб то якин-якингача кескин мунозараларга сабаб бўлиб келди. Купгина танкидчилар асарга, унинг муаллифига вулгар социологизм нуктаи назаридан ёндашиб баҳо бердилар. А.Қаххор, К.Яшин, М.Швердин, Миёнбўзрук Солихов, Сатти Хусайн, Зиё Саид, Олим Шарафиддинов, Жуманиёз Шариповлар шулар жумласидандир.  Асарга истиклолга эришганимиздан сўнг ўзининг иккинчи умрини яшай бошлади, у эндиликда, гарчи жуда кеч булсада, ўзининг хакикий баҳосини олмокда.

Ўзувчи бу романида холис туриб, утган XX аср ўрталаридаги Туркистон тарихининг, ўзбек халқи ҳаётининг, бир сўз билан айтганда уша давр зиддиятларини Отабек ва Юсуфбек сингари тараққийпарвар кишиларнинг босиб утган йулини курсатиш орқали акс эттиришни асосий максад қилиб куяди. Гарчи асар мавзуи кейинги хонликлар замонидан олинган, Туркистон феодалларининг кейинги вакили Худоёрхон давридаги ўзбошимчаликларни курсатишга каратилган булса хам, асарда уша замон воқеалари, ижтимоий жараёнлар, одамлар рухияти, орзу интилишлари, кечмишлари хакконий, бетакрор тарзда зур реалистик махорат билан чизилган булса хам, унда замонавий рух жуда кучли.       

Куконда ташкил этилган биринчи Туркистон мустакил мухториятнинг мажаклаб ташланиши кўп хур фикрли зиёлилар сингари Қодирийни каттик ларзага солганлиги табиий. Худди шу фожиа “Утган кунлар”нинг ёзилишига туртки бўлган булса ажаб эмас. Адиб бу романи орқали халқнинг миллий онгини уйғотмоқчи булади. “Тарихимизнинг энг кир, кора кунлари” - юртни мустамлака балосига гирифтор этган, кейинги “хон замонлари” ҳақида сўз очиб, тарихнинг бу аянчли хакикатдан халқка сабок бермокчи булади.

“Утган кунлар” романинг маъно-мундарижа доираси аслида анча кенг. Унда хилма-хил ижтимоий-сиёсий, маънавий-аҳлоқий муаммолар каламга олинган. Бироқ улар орасида энг муҳими - юртнинг, миллатнинг такдири, мустакиллиги масаласидир. “Утган кунлар” романига кадар хам, асар ёзилган пайтларда ва ундан кейин хам ҳеч ким утган асрда миллат, миллий давлат такдири учун ҳаёт-мамот ахамиятига молик тарихий ҳодисаларни, улканинг мустакилликдан махрум бўлиб, мустамлакачилар олдида таслим булишга олиб келган оммиларни Қодирийчалик чуқур, таъсирчан бадиий тадкик этган эмас. Бинобарин, юртнинг мустакиллиги, бирлиги, тотувлиги, тинчлиги масаласи романнинг асосий пафоси даражасига кутарилган. Асарнинг марказий кахрамонларидан Отабек ва Юсуфбек хожилар шу юртнинг истиклоли, фаровонлиги, осойиштали йулига ҳаётини, жонини тиккан фидойи кишилардир.

“Утган кунлар” романида асарнинг асосий гояси ва унинг бадиий воситаси бўлган воқеа, сюжет даставвал марказий кахрамон - Отабек биографиясида, саргўзаштида мужассамланади. Романнинг биринчи бобидаёк укувчи Отабекнинг мавжуд социал-сиёсий воқеаларга, хонлик тўзуми системаига, Россияга, оилавий ҳаётга, эски “одат”ларга бўлган муносабатлари билан танишади. Отабек - Туркистонда, феодал истибдоди кабигида эндигина тугилиб, ривожланиб келаётган савдо буржуазиясининг дастлабки вакилларидан бири эди. Отабек ижтимоий ҳаётнинг барча сохаларида, шу жумладан, шахсий, оилавий ҳаётда хам эркин, даврига нисбатан прогрессив гояларниташувчи тараққийпарвар буржуазиянинг вакили сифатида майдонга чиқади. Ўзувчи Отабекни хар томонлама мукаммал курсатишга, ёркин тасвирлашга интилади. Отабек турли шахслар билан тукнашади, турли вазиятга тушади, турли шароитда унинг психологияси чуқур очила беради. Отабек ишк-мухаббатни шу кадар баланд куядики, хатто, унинг ҳаётидаги барча фожиали воқеалар хам шу ишк-мухаббатнинг химояси учун кўраш орқасида воке булади. У кўпдан буён ўзини мафтун этган кизнинг висоли учун, унинг бахтли ҳаёти учун кўрашиб, катта душманлар гурухига дуч келади. Отабек “Душанба куни кечаси” бобида Содик, Мутал, Хомид сингари реакция кучларига қарши танхо кўрашади, бу кўрашга уни мухаббат отлантирган эди. Отабекнинг Хомидлар устидан козонган галабаси адолатнинг адолатсизлик устидан козонган галабаси эди. Аммо уша мудхиш Худоёрхон замонида бу галабани қўллаб-кувватловчи катта бир куч булмаганлиги учун пироварда Отабекнинг кўрашлари, Кумушга бўлган мухаббати чил-чил синади. Унинг характерини очувчи энг муҳим хусусиятларидан бири шуки, Отабек хакикат ва адолатга бутун вужуди билан берилган ва унга зур хиссиётлар билан интилди, аммо адолатга олиб борувчи йулни хам, кучни хам яхши билмасди. Бу ўринга келиб Юсуфбек хожи образи, Мирзакрим кутидор образи, Отабек билан Зайнаб мухаббати, Кумуш ва Зайнаб ўртасидаги конфликт, Офтобойим, Ўзбек ойим ва бошқа образларга характеристика берилади.

“Меҳробдан чаён”.   “Утган кунлар”дан сўнг “Меҳробдан чаён”нинг дунёга келишига кадар ўртасида киска вақт утган булса-да, ёзувчи дунёкарашида, унинг ижодий усишида анча юксалиш юз берди.

“Меҳробдан чаён”да XIX асрнинг II ярмидаги воқеалар, Ўзбекистоннинг Россия томонидан босиб олиниши даври ҳаёти, сўнгги хонлардан Худоёрхон хукмронлиги давридаги кора кунлар тасвир объекти қилиб олинган.

“Туркистон феодалларининг,-деб ёзади муаллиф романнинг мавзуи тўғгрисида, -кейинги вакили бўлган Худоёрхоннинг ўз хохиши йулида дехкон оммаси ва майда хунарманд-косиб синфини курбон қилиш, мамлакат хотин-кизларини истаганича тасарруф этиши, бунга қарши келувчиларга, тиласа рахмсиз жазо бериши - романинг мавзуидир”. А.Қодирий бу романда жамиятдаги ижтимоий кучлар муносабатини ифодалашда, ижобий кахрамонларни белгилашда тўғгри йул танлаган, Романнинг бош кахрамони Анвар образи билан танишсак, бу холни янада равшанрок кўрамиз. Роман марказига феодал истибдодининг барча дахшатларини ўз елқасида кутарган оддий халқ орасидан чиқкан кахрамон қўйилади. Асарнинг Марказий кахрамони Анвар хон замонасидаги барча фиски-фужурларни бошидан кечирган ва феодал истибдоди зиддиятларида хонавайрон бўлиб кетган кашшок бир оиланинг бокимсиз қолган боласидир. Анварнинг ҳаёти ва фаолияти оддий халқ ҳаёти ва фаолияти билан боғлаб курсатилади. Шунинг учун хам Анвар образида бутун асарнинг бош гояси мужассамлашган. Анвар ўз истеъдоди туфайли хон ўртасида бош муншилик даражасига кутарилади, ундаги бутун зиддиятларни куриб жирканади, нафратланади, бинобарин, Анвар ўзининг инсонга хос олижаноб фазилатларини мутлако йукотмайди, бирор нафас хам бу даргохдан рози булмайди, феодаллар мухитини мутассил лаънатлайди.

Романнинг бошларида Анвар кўпрок ўз халоватини уйловчи, хон ўртасидаги ва махдумлар оиласидаги иллатларни сеза бошлаган булса хам унга қарши бора олмайдиган бир куч сифатида харакат килади. Масалан у, Мирзабошчиликнинг “Ифлос иш” эканлигини кайд килган ҳолда, Раънога эришиш учун унинг хасис солих отаси Махмуднинг тазйикига қарши бора олмайди ва бу вазифани бажаришга мажбур булади.

Лекин воқеалар давомида Анвар характерида ўзгаришлар юз бера боради. Хоннинг қилмишлари унда норозилик тугдиради. Анвар уламоларнинг фиски-фужурларини, урда муншийлари ишидаги ярамасликларни ўз кўзи билан кўради. Хукмрон синфнинг хулк-атвори Анварни газабга келтиради, севгилиси Раънонинг хон харамига олиб кетилиш эса уни изтиробга солади. Анвар Худоёрхон ва унинг атрофидагилардан юз угиради, ўз улимидан хам хайикмай, улар билан бетма-бет атишиш даражасига келади. 

Бир томондан Анвар, Раъно, Султонали, Сафар бўзчи ва бошқалар, иккинчи томондан Худоёрхон, Абдурахмон домла, Шоговул домла ва бошқалар ўртасидаги кўраш, яъни бир-бирига карама-қарши бўлган ижтимоий кучлар ўртасидаги конфликт ёзувчининг диққат марказида туради. 

Хоннинг тиргаги, феодал тартибларнинг мафкўравий химоячиси бўлган реакцион уламолар вакили Абдурахмон ва унинг хамфикрлари оддий мехнаткаш халқ вакили Анварнинг бош мирозоликка утишини кўра олмайдилар, гўзал Раънога уйланишига рашк киладилар. Анварни урдадан четлатиш учун унинг севгилиси Раънони хон чангалига топширишдек машъум бир тўзокни ишга соладилар. Бу драматик тугун асар сюжетида кескин бурилиш ясайди. Анвар фақат хондан эмас, мехроб чаёнларидан хам юз угиради, улардан нафратланади. Бу жиҳатдан роман финалида дор остига келтирилган Анварнинг домлага карата айтган сўзлари жуда характерлидир. Шу тариқа муаллиф ўзбек йирик прозасида биринчилардан бўлиб, мехнаткаш халқ вакили билан реакцион уламолар ўртасидаги зиддиятларни тасвирлашга бел боғлаган ва рухоний либосига бурканган чаёнларни фош этишда жасорат курсатган. 

Муаллифнинг айникса, солих Махмуд характерини яратишдаги махорати алохида диққатни жалб этади. Асарнинг катор бобларида солих Махмуднинг образи хар тарафлама реал очила боради, маълум бир социал табака, ислом уламоларига хос хусусиятлар эгаси, айни вақтда типик бир характер сифатида гавдаланади.

Асардаги бошқа образлар, персонажлар: Сафар бўзчи, Худоёр, Абдурахмон домла, Шаходат муфтилар ҳақида маълумот берилади.

“Обид кетмон”  асарининг ёзувчи ижодидаги, 30-йиллар ўзбек насри ривожидаги ўрни. Романнинг танкидчиликдаги бир ёклама талкини. Асарнинг айрим камчиликларига карамай унда давр ҳодисаларининг ўзига хос тарзда хакконий ёритилиши. Обид кетмон, Хотиб домла, мулла Мухсин, Берди татар образлари характерини очишда ёзувчи махорати. А.Қодирийнинг ижоди ҳақида икки соат якунловчи амалий машгулот утказилади.

